
ఉ. మందరగోత్రధీరు లభిమానధను ల్పురభేది వచ్చినం

     గ్రిందు పడంగ నేరని యందము లంచితనిత్యభోగసం

     క్రందను లార్తరక్షణపరాయణు లంబుజలోచనా శుక

     స్యందను లర్థిలోకహరిచందసు లా పురి రాజనందనుల్.77

ఉ. వెచ్చము పెట్టు మన్నఁ బదివేలకు నుద్దరు లొల్ల రర్థము

     ల్దెచ్చిన శేషు నౌదలల దివ్యమణుల్వలెనన్న విల్వలన్

     హెచ్చును గుందు నాడుకొన కిత్తురు లాభముఁ గోర కెన్నఁగా

     నెచ్చటఁ గోటికిం బడగ యెత్తని వైశ్యులు గల్గ రప్పురిన్.
78

క. సంగరము లేక యుండిన

     సింగంబులఁ బులుల సమద సింధురముల నే

     కాంగిఁ దొడరి పడవై తురు

     పొంగునఁ దమ కుబుసు పోక పురి వీరభటుల్.
79

శా. పక్షంబు ల్మును శాలిహోత్రుఁడు శపింపం బోయినం బోవనీ

     శిక్షానైపుణి నర్కుతేజుల నధిక్షేపింపఁగాఁ జాలిన

     ట్లక్షీణత్వర నింగినైన గతిసేయం జాలు నుచ్చైఃశ్రవ

     స్సాక్షాత్కారము లప్పురిం దురగముల్ ఝంపాకళాసంపదన్.
80

మ. గణనాతీతములై సురేంద్రుఁ డెఱక ల్ఖండింప వజ్రాయుధ

     వ్రణరక్తంబన బిందువు ల్వొడమఁగా వర్తిల్లు జాతవ్యధా

     క్వణనం బై పటుబృంహితంబులు సెలంగ న్సామ్య మొందింపఁ బ

     ట్టణమార్గంబునఁ బడ్డ పెద్ద నడగొండ ల్వోలె శుండాలముల్.
81

సీ. హరినీలరుచుల నీలాలకంబులు గావు

                    చిత్తజు మధుపళింజినులు గాని

     క్రొన్నెల వంకలాగుల భ్రూలతలు గావు

                    విషమాస్త్రు తియ్యనివిండ్లు గాని

     యలసంబులైన వాలారుఁ జూపులు గావు

                    రతిరాజు మోహనాస్త్రములు గాని

		 ఈ పేజీలో చివరి మార్పు 20 సెప్టెంబరు 2021న 14:43కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

